RELACION SHPJEGUES

PËR PROJEKTLIGJIN “PËR TREGUESIT GJEOGRAFIK
DHE
EMËRTIMET E ORIGJINËS”


I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Ky projektligj, ka qëllim të përmbushë një sërë objektivash të rëndësishme, të cilat janë:

1. Rregullimi i plotë i marrëdhënieve juridike që lidhen me treguesit gjeografik dhe emërtimet e origjinës, marrëdhënie këto që aktualisht rregullohen nga ligji ekzistues nr. 9947, datë 7.7.2008, “Për Pronësinë Industriale”, i ndryshuar (në vijim “Ligji 9947”);

2. Sigurimi i një mbrojtjeje më të gjerë dhe më të fortë të treguesve gjeografik dhe emërtimeve të origjinës për shkak të rolit të madh që luajnë këto objekte të pronësisë industriale në aktivitetet tregtare të subjekteve vendas dhe të huaj në tregun e brendshëm;

3. Përafrimi i plotë i dispozitave ligjore për treguesit gjeografik dhe emërtimet e origjinës me dispozitat e akteve përkatëse të Bashkimit Evropian, siç janë:
- Rregullorja (BE) 2024/1143 e Parlamentit Evropian dhe e Këshillit, e 11 Prillit 2024 për treguesit gjeografik për verën, pijet alkolike dhe produktet bujqësore, si dhe për specialitetet tradicionale të garantuara dhe kushtet opcionale të cilësisë për produktet bujqësore, që ndryshon Rregulloret (BE) Nr. 1308/2013, (BE) 2019/787 dhe (BE) 2019/1753 dhe që shfuqizon Rregulloren (BE) Nr. 1151/2012;
- Regullorja (BE) 2023/2411 e Parlamentit Evropian dhe e Këshillit, e 18 Tetorit 2023 mbi mbrojtjen e treguesve gjeografik për produktet e zejtarisë dhe të industrisë dhe që ndryshon Rregulloret (BE) 2017/1001 dhe (BE) 2019/1753.

4. Plotësimi dhe mbushja e mangësive ligjore të vërejtuara në praktikë si gjatë ndjekjes së procedurave administrative në Drejtorinë e Përgjithshme të Pronësisë Industriale (në vijim “DPPI”), ashtu dhe në proceset gjyqësore që rrjedhin nga kjo fushë;

5. Rregullimi i sistemit të regjistrimit dhe mbrojtjes së treguesve gjeografik dhe emërtimet e origjinës që regjistrohen në Zyrën Botërore të Pronësisë Intelektuale me efekt në territorin e Republikës së Shqipërisë;

6. Përmbushja e objektivave të strategjisë kombëtare të pronësisë intelektuale 2022-2025 për reformën ligjore dhe miratimin e ligjeve të veçanta për çdo objekt të pronësisë industriale.


II. VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, PROGRAMIN ANALITIK TË AKTEVE DHE DOKUMENTET E TJERA POLITIKE
Projektligji është planifikuar në programin analitik të akteve dhe dokumenteve të tjera politike për vitin 2023 dhe PKIE 2022-2025.

III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Ligji ekzistues 9947 është miratuar në vitin 2008 dhe që atëherë ka pësuar një varg ndryshimesh. Pavarësisht ndryshimeve ligjore të miratuara ndër vite, pjesa për treguesit gjeografik dhe emërtimet e origjinës nuk rregullon plotësisht të gjithë kuadrin ligjor për këto objekte të pronësisë industriale, që do të thotë se kjo pjesë ishte përafruar pjesërisht me dispozitat respektive të BE-së treguesit gjeografik dhe emërtimet e origjinës.

Nga ana tjetër, Ligji ekzistues 9947 rregullon jo vetëm çështjet që lidhen me treguesit gjeografik dhe emërtimet e origjinës, por edhe çështje të tjera që lidhen me objektet e tjera të pronësisë industriale, si patentat, modelet e përdorimit, markat tregtare, të cilat aktualisht rregullohen me ligje të veçanta të miratuara në Korrik 2025, në përmbushje, siç u tha, të objektivave të strategjisë kombëtare të pronësisë intelektuale 2022-2025.  Përfshirja e të gjithë këtyre objekteve, si dhe rregullimi i tyre vetëm nga dhe në një ligj të vetëm kishte krijuar probleme të karakterit teknik dhe logjistik, në kuptim të vështirësive që paraqiteshin në përdorimin e përditshëm. 

Gjithësesi, ajo që është më e rëndësishmja, Ligji 9947, duke përfshirë dhe rregulluar një numër të konsiderueshëm objektesh të pronësisë industriale, nuk kishte mundësi të parashikonte të gjitha detajet e domosdoshme për trajtimin dhe rregullimin e çdo dhe të gjithë pikave që lidhen me këto objekte.  Kjo është arsyeja pse të gjitha vendet e Europës i trajtojnë dhe i rregullojnë objektet e pronësisë industriale të përmendura me ligje të veçanta, sikurse po veprohet me anën e këtij projektligji i cili është hartuar vetëm për treguesit gjeografik dhe emërtimet e origjinës.

Trajtimi i treguesve gjeografik dhe emërtimeve të origjinës në një ligj të veçantë bëhet i nevojshëm gjithashtu edhe për faktin se, siç u tha, përafrimi i këtyre objekteve të pronësisë industriale me aktet dhe rregullorete e BE-së në këto fusha është i pjesshëm, ndërkohët që kërkohet të bëhet përafrimi i plotë, i cili kërkon të parashikohen edhe një sërë elementësh dhe detajesh të tjera jurdike që deri më sot rregulloheshin pjesërisht ose nuk rregullohen fare.

Vlen të theksohet se projektligji është bazuar plotësisht në Rregulloret e përmendura më sipër të BE-së, ku gjejnë pasqyrim plotë të gjitha parashikimet e këtyre akteve të BE-së në fushën e treguesve gjeografik dhe emërtimeve të origjinës.  

Projektligji bën rregullime më të plota të çështjeve që lidhen me treguesit gjeografik dhe emërtimet e origjinës.  Për këtë mjafton të përmendim se ndërsa Ligji ekzistues përmban vetëm 14 nene për këto objekte, projektligji që propozohet përmban 115 nene.  Nisur nga ky tregues sasior mund të arrihet në konkluzion që ligji ekzistues bën një rregullim të përgjithshëm dhe sipërfaqësor, pasi nuk është mundur, parë nga një këndvështrim po i përgjithshëm, që një fushë e gjerë siç është ajo e treguesve gjeografik dhe emërtimeve të origjinës të rregullohen nga një numër i kufizuar dispozitash.

Sigurisht, nuk është vetëm treguesi sasior që i jep vlera projektligjit, por një gjë është e nevojshme të evidentojmë në këtë aspekt: projektligji parashikon më shumë detajeve të domosdoshme që burojnë dhe e kanë origjinën tek Rregulloret e BE-së të përmendura, që më tej do të thotë se projektligji mban më mirë parasysh edhe të gjithë eksperiencën dhe përvojën më të fundit të BE-së dhe të vendeve të saj përbërëse.

Veç përmirësimit sasior, projektligji sjell edhe një varg përmirësimesh të rëndësishme në përmbajtjet e dispozitave duke bërë një rregullim më të gjerë dhe më të saktë të treguesve gjeografik dhe të emërtimeve të origjinës.  Kjo, nga ana tjetër, siguron një interpretim dhe zbatim më të mirë të këtyre dispozitave.  

Përmirësime konsistojnë në disa aspekte.

Së pari, përmirësimet mund të shihen në vetë strukturën e projektligjit, për të cilën do të flitet më gjerë më poshtë kur të flasim shkurtimisht për kapitujt dhe krerët përbërse të saj, ku do të evidentohet edhe rregullshmëria e strukturës dhe lehtësia për gjetjen dhe referimin tek dispoziatat e saj,  Vlen të përmendim këtu, se Ligji ekzistues 9947 paraqet ose nuk ka një strukturë të mirëfilltë, gjë që është e kuptueshme pasi Ligji 9947 përfshinte dhe rregullonte jo një, por 6 objekte të pronësisë industriale, duke filluar nga patenta dhe duke përfunduar me treguesin gjeografik.

Po ashtu, në projektligj gjenden të trajtuara me kujdes ‘Objekti’, ‘Qëllimi’, ‘Fusha e Veprimit’ dhe ‘Përkufizimet’, një hap ku i rëndësishëm përpara dhe diferencues në raport me Ligjin ekzistues 9947.  Këto trajtime të veçuara që bëhen në projektligj bëjnë një ndryshim të madh dhe esencial në raport me nenin 176 të Ligjit 9947, ku gjenden të përziera elementë të objektit me ato për përkufizimet, duke e bërë konfuze përmbajtjen e këtij neni.  Paraqitja me kujdes dhe saktësi e këtyre elementëve në projektligj, pa dyshim, do të kontribuojë në procesin e zbatimit të projektligjit pas miratimit të tij dhe do të shmangë çdo lloj konfuzioni.

Elementë të tillë si mbrojtja e treguesve gjeografikë (faqe 6), klasifikimi i produkteve të përcaktuara nga treguesit gjeografikë në përputhje me Nomenklaturën e Kombinuar të Mallrave  (faqe 8), qëndrueshmëria në prodhimin e produkteve (faqet 8-9), gjejnë për herë të parë rregullim në projektligjin që propozohet.  Elementë të tillë e plotësojnë më tek kuadrin juridik të treguesve gjeografik dhe të emërtimeve të origjinës.

Në dallim nga Ligji ekzistues 9947, që trajtonte në mënyrë të përciptë grupin e prodhuesve, i cili përbën subjektin kryesor të paraqitjes së kërkesave për regjistrim të treguesve gjeografik, projektligji i kushton një vend dhe një rëndësi të veçantë grupi të prodhuesve.  Projektligji rregullon në detaje statusin e grupit.  Kështu, projektligji përcakton se çfarë është grupi i prdhuesve, kush prodhues mund të bëjë pjesë; përcakton rastin se kur një prodhues i vetëm mund të kosiderohet si një grup prodhuesisht, e kështu me radhë.  Të gjitha këto çështje që lidhen me grupin e prodhuesve trajtohen dhe rregullohen për herë të parë në projektligj, duke plotësuar kështu kuadrin ligjor në këtë aspekt.

Projektligji ka sjellë përmirësime edhe përsa i përket procedurës që duhet ndjekur dhe dokumenteve që kërkohen të paraqiten për rregjistrimin e një treguesi gjeografik, duke prezantuar një tabllo të qartë dhe të strukturuar drejt për regjistrimin, ndryshimin dhe shfuqizimin e një treguesi gjeografik.

Një paraqitje e mirë, sistematike dhe e mirëstrukturuar shfaqet në projekligji edhe procedura për kundërshtimin e aplikimit për rregjistrimin e një treguesi gjeografik, ku për herë të parë parashikohet dhe rregullohet edhe procedura e konsultimit ndërmjet aplikuesit dhe kundërshtuesit, që është një shtysë për zgjidhjen me pajtim të konflikteve ndërpjet palëve, veçanaërisht kur ka baza dhe eficence ekonomike si pasojë e një zgjidhjeje të tillë.

Jo më pak të rëndësishme janë edhe pjesët ku përcaktohen detyrat e DPPI-së në lidhje me regjistrimin e një treguesi gjeografik, gjë që ndikon dhe ndihmon për kryerjen e një procesi regjistrimi sa më të drejtë dhe të rregullt dhe pa devijime dhe vonesa.

Pas regjistrimit, treguesi gjeografik fiton mbrojtje dhe kjo mbrojtje ka gjetur rregullimin e duhur në projektligj, gjë që, nga njëra anë, flet dhe evidenton të drejtat e mbajtësit të treguesit gjeografik, dhe, nga ana tjetër, parashtron ndalimet e personave dhe prodhuesve të tjera për përdorimin e treguesit gjeografik të mbrojtur.. 

Prandaj projektligji i kushton një rëndësi të veçantë masave për mbrojtjen e treguesve gjeografikë dhe emërtimeve të origjinës dhe të drejtave të pronarëve të tyre nga cënimet që u bëhen atyre nga spekulatorë dhe manipulatorë të tregut. Në këtë aspekt, projektligji parashikon të drejtat e pronarëve të  treguesve gjeografikë dhe emërtimeve të origjinës  që cënohen nga veprime shkelëse të bëjnë padi, të paraqesin prova dhe t’i sigurojnë këto, të kërkojnë marrjen e masave të përkohshme për parandalimin e një shkeljeje, nxjerrjen jashtë qarkullimit, kofiskimin dhe vënien nën kontroll të mallrave që dyshohet se shkelin të drejtat e kështu me radhë.

Po në këtë aspekt, projektligji përpunon në mënyrë më të detajuar masat që merren në rast të shkeljeve të të drejtave që rrjedhin nga  treguesve gjeografikë dhe emërtimeve të origjinës, si  ndalimin e produkteve që shkelin të drejtat e treguesve gjeografikë dhe emërtimeve të origjinës , heqjen ose bllokimin nga qarkullimi civil të produkteve cënuese, deri tek materialet, pajisjet dhe mjetet e përdorura për krijimin ose prodhimin e këtyre produkteve cënuese.  Projektligji nuk ka lënë pa trajtuar edhe shpërblimin e dëmeve që u vjen pronarëve të treguesve gjeografikë dhe emërtimeve të origjinës të mbrojtura nga shkeljet dhe përpjekejt e shkelësve për të abuzuar dhe përdorur pa autorizim  treguesve gjeografikë dhe emërtimeve të origjinës të pronarëve të tjerë.  Në këtë kuadër, projektligji parashikon edhe të drejtat e pronarëve të  treguesve gjeografikë dhe emërtimeve të origjinës që t’u drejtohen autoriteteve doganore dhe autoritetit të ngarkuar për inspektimin dhe kontrollin e tregut të brendshëm. 

Në projektligj gjejnë vendin e duhur edhe regjistrimet ndërkombëtare të  treguesve gjeografikë dhe emërtimeve të origjinës , e të tjera.

Projektligji është një hap tjetër përmbushës që hedh Qeveria Shqipare për realizimin e strategjisë dhe objektivave të saj në drejtim të përafrimit plotësisht të ligjeve kombëare me aktet respektive të BE-së.

IV. VLERËSIMI I LIGJSHMËRISË, KUSHTETUESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Ky projekligj është hartuar në përputhje të plotë me nenet 78, 83, pika 1, dhe nenin 121 të Kushtetutës, nenet 638 dhe 639 të Kodit Civil, Kodin Doganor.

V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Qeveria shqiptare është angazhuar që të përafrojë plotësisht legjislcionin e saj me aktet e Bashkimit Evropian, bazuar në ecurinë e vendit drejt integrimit me këtë Bashkim. Ky angazhim i Qeverisë shqiptare mund të shihet konkretisht i zbatuar edhe në projektligjin për treguesit gjeografik dhe emërtimet e origjinës, hartimi dhe përmbajtja e të cilit është bazuar në direktivat dhe rregulloret përkatëse të BE.  Në këtë aspekt, përafrimi me aktet e BE-së është i plotë. 

VI. PËRMBLEDHJE SHPJEGUESE E PËRMBAJTJES SË AKTIT
Ky projektligj përmban 6 Pjesë në të cilat përfshihen 115 nene, me përmbajtjen dhe strukturën që vijon:
1. Pjesa e parë – Dispozita të përgjithshme
Në këtë pjesë trajtohet objekti, qëllimi, fusha e veprimit të projektligjit.  Në një nen të veçantë janë dhënë të gjitha përkufizimet, jo vetëm për të dhënë një kuptim të parë të tyre, por edhe për unifikimin e terminologjisë, si dhe për lehtësi referimi.

[bookmark: _Hlk215759961]2. Pjesa e dytë - Treguesit gjeografikë për verë, pije alkoolike të distiluara dhe produkte bujqësore

Në kreun e parë të kësaj pjese gjenden të parashikuara mbrojtja dhe synimi i regjistrimit të tyre.

Po kështu parashikohet regjistrimi i treguesve gjeografikë dhe produktet për të cilat ato regjistrohen, si verë, pike alkolike të distikuara, dhe produkte të tjera bujqësore.

Një rëndësi të veçantë projektligji i kushton qëndrueshmëria së prodhimit të produkteve dhe raportit të qendrueshmërisë.

Një vend të rëndësishëm në projekt zënë dispozitat për specifikimin e produktit dhe për dokumentin unik.  Specifikimi i produktit është një element mjaft i rëndësishëm për përcaktimin dhe regjistrimin e treguesve gjeografik.
Projekti trajton me detaje dokumentacionin që nevojitet për regjistrimin e treguesve gjeografik, duke e lehtësuar dhe qartësuar aktivitetin për mbledhjen dhe hartimin e dokumenteve të nevojshme për regjsitrimin e tyre.

Në kreun e dytë të kësaj pjese jepen dhe parashikohen elementë të tjerë të rëndësishëm, si e drejta për të paraqitur kërkesën për regjistrim dhe subjektet përkatëse.  Në projektligj përcaktohet se kërkesat për regjistrimin e treguesve gjeografikë mund të paraqiten vetëm nga një grup prodhuesish, si palë kërkuese.  Ka edhe përjashtime, të cilat jepen në mënyrë të qartë dhe të detajuar se kur ato mund të bëhen.

Po kështu në këtë kre parashikohen se ku paraqitet kërkesa, që është Drejtoria e Përgjithshme e Pronësisë Industriale (DPPI), e cila ngarkohet me ekzaminimin dhe shqyrtimin e kërkesa për regjistrimin e treguesve gjeografik dhe emërtimet e origjinës.

Në projektligj parashikohet edhe mundësia e palëve të treta për të bërë kundërshtimin e kërkesës për regjistrimine e treguesve gjeografik dhe emërtimeve të origjinës.  Edhe kundërshtimet paraqiten në DPPI, e cila ngarkohet të bëjë shqyrtimin e tyre.  Për herë të parë, në lidhje me kundërshtimin, parashikohet edhe mundësia e negociatave ndërmjet kërkuesit dhe kundërshtuesit, me qëllim që të gjejnë një zgjidhje me pajtim.  Sigurisht, kjo mund të bëhet për të gjitha objektet e pronësisë indisutriale, por e rëndësishme është që këtu është parashikuar një procedurë e posaçme për palët në konflikt të negociojnë fillimisht për një zgjidhje me pajtim.

Një moment tjetër, janë edhe mundësia që kanë palë të treta për të paraqitur komente për kërkesat për regjistrim, që nuk janë kundërshtime, por që ndihmojnë DPPI-në të krijojë një pamje më të mirë për situatën dhe të marrë vendime më të sakta.

Në projektligj parashikohet edhe mundësia për përdorimin e produkteve nga shtete të tjera për periudha kalimtare.

Projekti parashikon edhe mundësinë për palët e interesuara të marrin ekstrakte nga regjistri për këto objekte të pronësisë industriale.

Spesifikimet e produkteve mund të ndryshohen dhe projekti parashikon kriteret se si mund të bëhet.  Së fundi në këtë kre parashikohet edhe se kur regjistrimet e treguesve ose të emërtimeve mund të shfuqizohen nga DPPI-ja.

Në kreun vijues parashikohet mbrojtja e treguesve gjeografikë nga përdorimet e palejuara, mundësinë për përdorimin e treguesve gjeografikë që përcaktojnë një produkt të përdorur si përbërës për emrin e një produkti të përpunuar.

Në projektligj gjejmë të parashikiuar termat gjenerikë, treguesit gjeografik homonim, si dhe trajtimin e marrëdhënies midis treguesve gjeografikë dhe markave tregtare, me qëllim që ato të mos kundërshtojnë njëra tjetrën.

Ajo që më lartë u përmend edhe si një përmirësim, është trajtimi i plotë subjektit “grup prodhuesish”, pasi ky subjekt është mjaft i rëndësishëm për ushtrimin e aktivitetit në fushën e produkteve të tilla që mbrohen nga treguesit gjeografik dhe emërtimet e origjinës.  

Projektligji trajton edhe lidhjen ndërmjet treguesve gjeografike dhe emrave domain, gjë e cila nuk kishtë një rregullim të mëparshëm.

Kreu katërt i kushton një vëmendje të veçantë kokntrollit dhe zbatimit të rregullave nga të gjithë prodhuesit dhe persona të tjerë të lidhur me produktet e tyre.

Në këtë kre jepen organet e kontrollit, autoritetet kompetente dhe organet e deleguara që merren me ushtrimin e kontrollit dhe zbatimin e rregullave në këtë fushë.

Ky kontroll konsiston në verifikimi i përputhshmërisë së produkteve në qarkullim me specifikimet e produktit të mbrojtur dhe të regjistruar.  Rëndësi i kushtohet marrjes së informacionit për autoritetet kompetente, organet e deleguara dhe organet e certifikimit të produkteve, dhe personat fizikë.

Gjithashtu, projektligji nuk lë pa parashikuar akreditimin e organeve të deleguara dhe organeve të certifikimit të produkteve, duke parashikuar standartet konkrete që duhen ndjekur për këtë qëllim.

Kreu i pestë rregullon emërtimet e origjinës dhe treguesit gjeografikë për produkte bujqësore.  Këtu parashikohen çështje të tilla si rregulla specifike për therjen dhe furnizimin me ushqim dhe lëndë të para, variatetet e bimëve dhe rasat e kafshëve, e kështu me radhë.

Edhe për emërtimet e origjinës dhe treguesit gjeografikë për produkte bujqësore, projektligji parashikon specifikimet e produktit, që janë të rëndësishme më pas kur do të bëhet verifikimi dhe kontrolli i produkteve me një specifikim të caktuar.

3.Pjesa 3 - Treguesit gjeografikë për produkte artizanale dhe industriale:

Në kreun e parë të kësaj pjese përcaktohet fusha e zbatimit të këtyre treguesve, objektivat, si dhe përcaktohet ngushtësisht objekti i kësaj pjese.

Më pas, projektligji parashikon kushtet për mbrojtjen e treguesit gjeografik.

Kreu vijues i dytë jep procedurat e regjistrimit, kush mund të kërkojë të bëjë regjistrimin e tyre, detajon specifikimet e produktit, të dokumentit unik, si dhe të dokumentacionit shoqërues që nevojitet t’i bashkëngjitet kërkesës për regjistrim.

Edhe në këtë pjesë, përcaktohet autoriteti përgjegjës për regjistrimin e treguesve, DPPI-ja, përcaktohet data e paraqitjes së kërkesës, si dhe procedsi i shqyrtimit të kërkesave, të kundërshtimeve, mundësia për të paraqitur komente, si dhe finalizimi i këtij procesi me regjsitrimin ose me refuzimin e kërkesës.

Momente të ngjashëm më ato që u përmendën më sipër, si shfuqizimi i treguesve, marrja e ekstrakteve nga regjistri, etj., parashikohen gjithashtu në këtë kre.

Ashtu si edhe për treguesit gjeografik të pjesë së parë, projektligji u siguron treguesve gjeografik për produktet artizanale dhe industriale mbrojtjen e nevojshme nga përdorimet palejuara.

Termat gjenerikë dhe homonimet rregullohen edhe për këta tregues, sigurisht me specifikat e veta.

Projektligji në një nen të veçantë parashikon detyrat e prodhuesve, të cilat janë mjaft të detajuara.

Së fundi, projektligji parashikon edhe kontrollet dhe zbatimet e nevojshme nga autoritetet kompetente, organet e deleguara dhe personat fizikë që ngarkohen me detyra të caktuara zyrtare, për të vepruar në përputhje me kërkesat e parashikuara në legjislacionin në fuqi.

Këto organe ngarkohen me verifikimin e përputhshmërisë së produktit me specifikimet përkatëse të produktit, që mund të bëhet përpara ose pasi produkti të jetë hedhur në treg.

4. Pjesa 4- Regjistrimi ndërkombëtar i treguesve gjeografike dhe emërtimeve të origjinës:

Kjo pjesë mbulon këto regjistrime si dhe rregullon mbrojtjen e tyre në nivel ndërkombëtar.

5. Pjesa 5 - Zbatimi i të drejtave: 

Kjo pjesë lidhet me juridiksionin gjyqësor, normat e zbatueshme, zbatimin e masave, procedurave dhe mjeteve mbrojtëse, me veprimet që përbëjnë shkelje së të drejtave të treguesve gjeografikë dhe emërtimeve të origjinës, me provat, të drejtën për informim, si dhe masat e përkohshme.

Procedurat dhe masat kundër shkeljes së të drejtave, shpërblimi i dëmit gjejnë rregullim në dispozita të veçanta.

6. Pjesa 6 - Dispozita kalimtare dhe të fundit:

Në këtë pjesë bëhet rregullimi i regjistrimit të ndryshimeve në regjistër dhe i përfaqësimit në DPPI, i masave në doganë, në tregun e brendshëm, si dhe mbrojtja e të dhënave personale.

Së fundi, parashikohet edhe dispozitat tranzitore dhe përfundimtare, miratimi i akteve nënligjore, si dhe shfuqizimet që bëhen përmes këtij projektligji.   




VII. INSTITUCIONET PËRGJEGJËSE PËR PËRGATITJEN E PROJEKTAKTIT

Institucioni përgjegjës për përgatitjen dhe hartimin e këtij projektakti është DPPI-ja, si institucion publik që regjistron, administron dhe promovon objektet e pronësisë industriale.

VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT
Ministria e Ekonomisë dhe Inovacionit dhe Drejtoria e Përgjithshme e Pronësisë Industriale.

IX. RAPORTI I VLERËSIMIT TË TË ARDHURAVE DHE SHPENZIMEVE 
     
Hartimi i projektligjit  "Për Treguesit Gjeografikë dhe Emërtimet e Origjinës", parë në këndvështrimin buxhetor nuk ka parashikuar kosto shtesë në krahasim me kostot e ligjit 9947/2008 “Për pronësinë Industriale” i ndryshuar. 
 
Projektligji "Për Treguesit Gjeografikë dhe Emërtimet e Origjinës " është ndarë nga ligji ekzistues 9947/2008, në mënyrë që procedurat, afatet, funskionimi I tij të jetë sa më i qartë si dhe të bëhet përafrimi i plotë me legjislacionin e BE. Hartimi i tij nuk parashikon të sjellë kosto shtesë pë DPPI, apo shtim stafi, por sjell rregullime ligjore për të cilat ka patur mangësi në ligjin ekzistues.

Gjithashtu projektligji nuk parashikon as ndryshim në tarifat e shërbimit.

